
gan dybio mai efe oedd yr unig un a'i deallai.

Ond cyn iddo ganu hanner y pennill cyntaf dyna
lais o'r dorf, " Da iawn! Gymro bach!" a rhoddodd
iddo ysbrydiaeth newydd yn y gwaith. Canodd y
pennillion i gyd, a chan ei fod wedi eu canu droeon
yn y Mabsantau gynt daethant yn ol i'w gof yn rhwydd.
Ni chredai fod iddo ryw lais arbennig unrhyw amser,
ond gwyddai heno ei fod yn canu yn well nag erioed,
a phan y disgrifiodd deimlad angherddol y bardd yn
y pennill olaf,—




"Rwy'n mynd heno, dyn a'm helpo,

I ganu ffarwel i'm seren syw,

A dyna waith i'r clochydd 'fory

Fydd torri'n bodd o dan yr yw

A rhoi fy enw'n ysgrifenedig

Ar y tomb wrth fôn y pren,

Fy mod i 'n isel iawn yn gorwedd

Mewn gwaelod bedd o gariad Gwen,"






yr oedd y gynulleidfa fawr gymysg honno yn gwybod
fod y cânwr yn teimlo ynddo ei hun yr hyn a ganai,
taw beth bynnag oedd ei destun.

"I am very much obliged to the son of Wales for coming forward with that beautiful song" ebe'r capten. " We shall have the pleasure of hearing him again and often I hope."

Yna aed ymlaen at bethau eraill, a phan derfynodd
y cyfarfod aeth pawb i rodio'r dec unwaith eto cyn
troi i'w cabanau am y nos.

	Mae'r testun ar gael o dan Creative Commons Attribution-ShareAlike License; 

Gweler y Telerau Gwasanaeth am fanylion.

